
Redaksioneel

‘N DANKWOORD

Ons redakteur, prof. B. Spoelstra, het die Hoofbestuur van die
Geref. Teologiese Vereniging versoek om uit te span. Sedert die
ontstaan van In die Skriflig (IdS) in 1966 was hy sestien jaar lank
(1970—1986) die bekwame redakteur wat noukeurig sorg gedra
het vir die reélmatige verskyning van hierdie blad. Hy het egter
véél meer gedoen en as een van ons produktiefste ekklesioloé ook
gereeld artikels in 1dS laat verskyn. Ons wil graag by hierdie geleent-
heid ons hoogste dank en waardering teenoor horn uitspreek vir
die noeste vlyt wat hy in hierdie verband aan die dag gelé het.
Ons sal horn as redakteur baie mis, maar is dankbaar om nog steeds
van sy pennevrugte te kan gebruik. Ons wens hom graag ’n rustiger
tyd toe en mag ons Here God hom ,00k in hierdie tyd ryklik seén.
Terselfdertyd spreek ek ook ’'n woord van dank uit teenoor die
Hoofbestuur van die GTV vir die vertroue in my om die redakteur-
skap ,0p te neem. EK hoop om hierdie vertroue nie te beskaam nie.

NUWE BEPLANNING

Ons sal graag wil sien dat die blad nog verder uitgebou word,
materieel sowel as formeel. Met die oog hierop het die Hoofbe-
stuur tydens sy laaste vergadering besluit om die redaksie te ver-
breed soos ,0p die teenblad gesien kan word. Ons hoop ook om
artikels te laat keur en gereeld van ’'n proefleser gebruik te maak.
Kort bekendstellings van skrywers sal ook agterin verskyn. Skry-
wers word ook voortaan versoek om in plaas van voetnote van die
verkorte Harvard-metode gebruik te maak — ’'n lys van voorskrifte
word in hierdie uitgawe ingesluit.

Ids wil onbeskaamd reformatoriese teologie beoefen, maar ook on-
bevange wetenskaplik wees. By die keuring van artikels sal dus
na die reformatoriese gehalte en wetenskaplikheid gekyk word.
Daarmee is natuurlik nie gesé dat daar nie ook geleentheid vir
populére artikels en selfs diskussie-artikels (laasgenoemde duidelik
as sodanig aangedui) sal wees nie. Ondersoek word ingestel na
die plasing van (relevante) advertensies.

HIERDIE UITGAWE

In hierdie uitgawe verskyn ’'n artikel van prof. V. E. d’Assonville
oor die Doleansie (wat vir die vorige uitgawe bedoel was, maar
ongelukkig te laat ontvang is). Voorts twee artikels van prof. L.
Floor en ds. N. P. Heystek oor die baie aktuele onderwerp van
prediking. Dan ’'n artikel van myself oor menseregte en uiteindelik
'n meer populére artikel van ds. K. H. de Groot oor gereformeerde
teologie in Suid-Afrika.

GELUKWENSING

Die redaksie wil graag gelukwensing betuig aan ds. P. W. Bingle
van Kaapstad met die verwerwing van 'n M-graad in homiletiek, as-

ook aan ds. A. L. Coetzer van Vereeniging-Oos met sy M-graad in
dogmatiek.

'n Besondere woord van gelukwensing moet egter by hierdie ge-
leentheid aan dr. J. A. Schutte van Johannesburg gerig word met
die ontvangs van ’'n eredoktoraat van die RAU. Sedert hy in 1951
gedoktoreer het oor die titel Kurios by Paulus as aanduiding van
Jesus, het hy steeds student gebly en veral 'n besondere be'ang-
stelhng vir die missiologie, en wat daarmee saamhang, ontwikkel.
Hy het, miskien meer as meeste sendelinge, en soms selfs tot op
die punt van kontraproduksie, no,oit opgehou om die Geref. Kerke
in SA op hulle sendingroeping te wys nie. Sy talle artikels en brievi"e
in kerklike en dagblaaie, asook sy lang verbintenis aan die HTS
lender hiervan 'n bewys. Dat hy nog kans sien om selfs op hoé
ouderdom ’'n “bruin” gemeente in Johannesburg te bedien, spreek
van die besondere genade wat hierdie dienskneg van die Here ont-
vang het. Die redaksie wens u en u vrou veel seén toe.

HELMUT THIELICKE OORLEDE
In 1986 het nog een van die groot invioedryke teoloé in die we-
reld, nl. Helmut Thielicke, ons in die ouderdom van 78 jaar ont-
val. Thielicke was 'n buitengewoon begaafde skrywer en het talle
godsdienswysgerige, homiletiese, etiese en dogmatiese werke ge-
publiseer. Van die bekendste is seker sy drie dele (vier boeke)
oor teologiese etiek, opgevolg deur 'n voiledige dogmatiek. Van sy
bekendste homiletiese werke handel oor die Ons Vader (die ge-
bed wat die wéreld omspan), die Bergrede (die lewe kan opnuut
begin), die gelykenisse (die geheim van die koninkryk) en (¢r die
oergeskiedenis (hoe die wéreld begin het). Op sy oudag het hy
nog 'n indrukwekkende teologiese oorsig oor geloof en denke in die
nuwe tyd saamgestel. Thielicke had 'n veelbewoé lewe en was in
die oorlogstyd selfs afgesit gewees. Teologies staan hy in tipiese
Lutherse tradisie, met sy tweeryke-leer, en gereformeerde teoloé
wat graag by hom aansluiting vind, mag hierdie Lutherse trek nie
miskyk nie.

